
umA akSharamAlA

உமாऽக்ஷரமாலாஸ்தோத்ரம்

அக்ஷரம் வாக்பதா²தீதம் ரு’க்ஷராஜநிபா⁴நநம் ।
ரக்ஷதாத்³வாம ந: கிஞ்சிது³க்ஷவாஹநமோஹநம் ॥ 1॥
ஆகாஶகேஶமஹிஷீம் ஆகாரவிஜிதோர்வஶீம் ।
ஆஶாஹிநஜநத்⁴யேயாம் ஆஶாபாலார்சிதாம் நும: ॥ 2॥
இந்த்³ரப்ரப்⁴ரு’திகீ³ர்வாணவந்தி³தாங்க்⁴ரிகுஶேஶயா ।
சந்த்³ரஸ்தநந்த⁴யாபீட³ஜாயா விஜயதேதராம் ॥ 3॥
ஈஶ்வரீம் ஸர்வபூ⁴தாநாம் க: ஶிவாம் ஸ்தோதுமீஶ்வர: ।
சதுர்பி⁴ரஸமேதோ நா வத³நைருதபா³ஹுபி: ⁴ ॥ 4॥
உமா நாமாதி³மா பா⁴மா வாமா ஶ்யாமா விமாநமா ।
விமாநமாந்யமாயா மா பி⁴மா ராமாநுமாது மா ॥ 5॥
ஊரும் தம் த³க்ஷிணம் மாது:ஸ்மராமி நிஜமாஸநம் ।
யஸ்மாத³ஹம் பரிப்⁴ரஷ்ட: கல்கீ பூ⁴பு⁴வநம் க³த: ॥ 6॥
ரு’ஷீணாம் சக்ஷுஷோ ஜ்யோதி: பா³லா ஶைலஸ்ய சக்ஷுஷ: ।
ஹரஸ்ய சக்ஷுஷ: காந்தா மாதோமா மம சக்ஷுஷ: ॥ 7॥
ரூ’காரம் வேஷ்டிதம் த்³வாப்⁴யாம் நாப்⁴யாமுப⁴யதோ தி³ஶம் ।
ஆகாரோ வா க்ஷம: பாதும் ஸ சந்த்³ரேண வதம்ஸித: ॥ 8॥
ல்ரு’கார: ஶீதலாபாங்கி³ ககாரேணேவ ஸர்வதா³ ।
ஶ்லிஷ்ட ஏவ த்வயா கௌ³ரி மேருத⁴ந்வா ப்ரயுஜ்யயே ॥ 9॥
ல்ரூ’காரோऽம்ப³ த்வயா பா³ல்யே கலபா⁴ஷிணி பா⁴ஷித: ।
நசேத³யமஸந்வர்ணோ க்³ரு’ஹ்யதே கத²மாக³மே ॥ 10॥
ஏணஸ்தநந்த⁴யாலோகம் ஏகாந்தாலோசநாம்ரு’தம் ।
ஏகாம்ரநாயகத்³ரு’ஶோர்பா⁴க்³யம் விஜயதேதராம் ॥ 11॥
ஐஶ்வர்யம் க: புமாநீஷ்டே கி³ரிஜாயா: ப்ரபா⁴ஷிதும் ।

சாமரக்³ராஹிணீ யஸ்யா:ஸ்வயமம்போ⁴ஜவாஸிநீ ॥ 12॥
ஓங்கார இவ ஶர்வஸ்ய ஹ்ரீங்காரஸ்தவ வாசக: ।
அநயோரம்பி³கே பே⁴த³ம் யோ ந வேத³ஸ வேத³ நா ॥ 13॥
ஔதா³ர்யே தே³வதா தே⁴நு: ஸௌந்த³ர்யே மணிபுத்ரிகா ।
ஸ்வயம் ஶக்திர்நக³ஸுதா த்ரிலோகீ ராஜ்யமர்ஹதி ॥ 14॥
அம்ஸயோர்விநதம் ஸம்யகு³ந்நதம் குசகும்ப⁴யோ: ॥
அம்ரு’தம் ஶங்கரத்³ரு’ஶோ: பரம் ஜயதி தை³வதம் ॥ 15॥
அ:குண்டி²த்தோऽப⁴வத்³யேஷு தேஷு த³ர்ஶிதவிக்ரமா ।
யாதுதா⁴நேஷு பீ⁴மேஷு பாது வோ பீ⁴மபா⁴மிநீ ॥ 16॥
கமலாஸுதேந யத்ராத் க்ரு’தாநி ஶ‍்ரு’ங்கா³ரதந்த்ரஸூத்ராணி ।
ஸ்தோகாந்யபி ப³ஹுலார்தா²ந்யக³ஜாஹஸிதாநி பாந்து த்வாம் ॥ 17॥
க²ம் ப⁴வதீ பூ⁴ர்ப⁴வதீ பவநோ ப⁴வதீ ஹுதாஶநோ ப⁴வதீ ।
ஸலிலம் ச தே³வி ப⁴வதீ ப⁴வதீம் ஹித்வா ந கிஞ்சித³பி ॥ 18॥
க³ணபதயே ஸ்தநக⁴டயோ: பத³கமலே ஸப்தலோகப⁴க்தேப்⁴ய: ।
அத⁴ரமணௌ த்ரிபுரஜிதே த³தா⁴ஸி பீயூஷமம்ப³ த்வம் ॥ 19॥
க⁴நமதிதா³யகவேணீ வாணீபதிமுக்²யதே³வதாவிநுதா ।
புரரிபுபாணிக்³ரு’ஹீதீ பூர்ணம் வித³தா⁴து மே காமம் ॥ 20॥
ஙத்வம் வாத³ஸ்ய லிபௌ மாத: கேநாபி லிங்க³பே⁴தே³ந ।
த்வத்³ரூபதா புராரேஸ்தத³பா⁴வே து த்³வயோரைக்யம் ॥ 21॥
சஞ்சலவிஶாலநயநா துங்க³குசா சஞ்சரீகநீலகசா ।
பஞ்சமுக²ஸ்ய புரந்த்⁴ரீ ஜக³தோம்ऽஹ:ஸஞ்சயம் ஹரது ॥ 22॥
ச²த்ரக்³ரஹணநியோஜ்யா த³ஶஶதநேத்ரஸ்ய பா⁴மிநீ யஸ்யா: ।
தஸ்யாஶ்சரணமுமாயா ப⁴வாதபே க்லிஶ்யதாம் ச²த்ரம் ॥ 23॥
ஜம்பு³கநாயகநயநஜ்யோத்ஸ்நேயம் ரங்க³ஶாயிநோ ப⁴கி³நீ ।
அகி²லாநாமண்டா³நாமதி⁴ராஜ்ஞீ விஜயதே சண்டீ³ ॥ 24॥
ஜ²ங்க்ரு’திம் கரோதி சேந்நமத்தஷட்பதா³வலீ

யந்முகா²ம்பு³ஜந்மநா ஸுக³ந்தி⁴நா நிமந்த்ரிதா ।
கர்ணகுந்தலப்⁴ரமாத்³ப⁴வேந நைவ வார்யதே

ஶைலஶக்ரபுத்ரிகா து⁴நோது ஸா மம ப்⁴ரமம் ॥ 25॥
ஞமஙணநா:ஸம்ப்ரோக்த்தா சபகடதாக்²யேஷு கௌ³ரி வர்கே³ஷு ।
உத்தமஸம்ஜ்ஞா: ப்ராஜ்ஞை: நரவர்கே³ து த்வத³ங்க்⁴ரிரதா: ॥ 26॥
டங்க்ரு’திமுக²ரிததி³க்கம் ஸஜ்யம் பா³ணாஸநம் கரே த³த⁴தீ ।
த்⁴யேயா மாயா ஶப³ரீ ஶத்ருப⁴யம் தர்துகாமேந ॥ 27॥
ட²ங்கமபூர்வம் லக்ஷ்ம்யா ப்ரஹஸந்ப்ரவத³ஸ்யலம் து வத³நஸ்ய ।
பரிதோ முநிபி⁴ர்கீ³த: பரிக்³ரஹோ தூ⁴ர்ஜடேர்ஜயதி ॥ 28॥
ட³மருத⁴ரோ ப⁴க³வாநபி கா³யதி யஸ்யா: ஶுப⁴ம் கு³ணவ்ராதம் ।
தஸ்யா: ஶிக²ரிஸுதாயா நாக்ரு’தபுண்யோ ப⁴வேத்³வந்தீ³ ॥ 29॥
ட⁴க்காதி³வாத்³யஹஸ்தப்ரமத²ஸமாராதி⁴தஶ்ரவணயுக்³மா ।
ஶுப்⁴ரகிரணார்த⁴மௌலே: ஶுத்³தா⁴ந்தவிலாஸிநீ ஜயதீ ॥ 30॥
ணடதா⁴த்வர்தே² சதுரோ நாதோ² யஸ்யாஸ்தரங்கி³ணீதா⁴ரீ ।
அக³புருஹூதஸுதா ஸா கரோது மே மாநஸே நடநம் ॥ 31॥
தநுகாந்திவிஜிதகநகா தரணி:ஸம்ஸாரதோ⁴ரஜலராஶே: ।
தருணாருணாப⁴சரணா தநோது மே கி³ரிஸுதா க்ஷேமம் । 32॥
த²ஸ்யேவ யஸ்ய நாஸ்தி ப்ராரம்போ⁴ யேந ந த்³விதீயத்வம் ।
தஸ்ய க்³ரு’ணந்த்யக்ஷரதா யஸ்மிந்நபி தந்மஹோ ஜயதி ॥ 33॥
த³ரஹஸிதத்³விகு³ணீக்ரு’தமுக²காந்திர்ஜயதி புரஜித: காந்தா।
நயநோந்மேஷவிலாஸோ யஸ்யா:ஸகலாநி பு⁴வநாநி ॥ 34॥
த⁴ரணீத⁴ரஸ்ய து³ஹிதா த⁴ரணீத⁴ரவாஸிநோ வதூ⁴ர்த³யிதா।
த⁴ரணீவிடஸ்ய ப⁴கி³நீ த⁴ரணீமேதாமுமா பாது ॥ 35॥
நக³ஜே பாயம் பாயம் லாவண்யஸுதா⁴ம் த்வதீ³யகா³த்ரஸ்ய ।
நயநாஞ்ஜலிநா ஶூலீ ப³பூ⁴வ ம்ரு’த்யுஞ்ஜயோ மந்யே ॥ 36॥
பதிருக்³ரத்³ரு’ஷ்டிருக்³ரோ யுவராஜோऽயம் ஸதா³ மதோ³பேத: ।
தவ ராஜ்ஞி ந கருணா சேத்³ பு⁴வநஸ்ய கத²ம் ஶுப⁴ம் ப⁴வது ॥ 37॥
ப²லிதம் மமாம்ப³ஸுக்ரு’தம் காலேநைதாவதா ந ஸந்தே³ஹ: ।
யத்³ ப⁴வதீ³யம் ஸ்தோத்ரம் பவித்ரமீஶாநி ரசயாமி ॥ 38॥

ப³லிபி⁴ர்நிபீட்³யமாநாநப³லாந் பாதும் க்³ரு’ஹீதஜநநாய ।
ப³லமம்ப³ தே³ஹி மஹ்யம் ப³லிமேதத்கல்பயாமி மந: ॥ 39॥
ப⁴வதீ³யஸ்ய மஹேஶ்வரி கடாக்ஷநாம்நோ நவஸ்ய மேத⁴ஸ்ய ।
ப்ராவ்ரு’ஷமஹமாஶங்கே கருணாம் கல்யாணதோயமுச: ॥ 40॥
மதிரஹித:ஸ்துவஸி த்வம் யம் கஞ்சந த⁴நபிஶாசிகாவிஷ்டம் ।
இஷ்டம் ச நைவ லப⁴ஸே பஶ்ய ஜக³ந்மாதரம் ஸ்துத்வா ॥ 41॥
யமிநாம் ஸ்மர்தும் யோக்³யம் நிக³மாக³மவாக்யஸஞ்சயைர்ம்ரு’க்³யம் ।
மூர்தம் லோசநபா⁴க்³யம் புராமரேர்ஜயதி நீபவநே ॥ 42॥
ரத²சரணபாணிப⁴கி³நீ தா³நவத³மநீ நமத்³விபச்ச²மநீ ।
பு⁴வநத்ரயஸ்ய ஜநநீ விந்த்⁴யே த⁴ரணீத⁴ரே ஜயதி ॥ 43॥
லலநாஜநப்ரகாண்ட³ம் கலநாத³பராஸ்தபா³லகலகண்ட²ம் ।
புரவைரிண: கலத்ரம் முரவைரி ஸமர்சிதம் ப⁴ஜ ரே ॥ 44॥
வந்த்³யமுமாபத³கமலம் நிந்த்³யமித³ம் ஸங்க³காரணஸத³நம் ।
வயஸி ஸகலேऽப்யதீதே நயஸி முதா⁴ முக்³த⁴ கிம் காலம் । । 45॥
ஶம்ப³ரஶாத்ரவஶாத்ரவகலத்ரபத³மித்ரமஹமஹோ த⁴ந்ய: ।
பூ⁴மண்ட³லே விஶாலே ஸத்³ரு’ஶ: புருஷோ மயா கோऽந்ய: । 46॥
ஷட்³வத³நஸ்ய ஸவித்ரீ ஷண்ணாம் ஹந்த்ரீ மந:ஸபத்ராநாம் ।
ஷட்³பி⁴ர்க³ம்யம் மார்கை³ர்ப⁴ர்க³ஸ்ய புரந்த்⁴ரிகாஸ்தா²நம் ॥ 47॥
ஸர்வத்ர ஸங்க³முக்தோ க³ர்வவியுக்த:ஸ்வதந்த்ரஸஞ்சார: ।
நிர்வர்ணயந் கதா³ வா ஶர்வவதூ⁴தா⁴ம விஹராமி ॥ 48॥
ஹரிமுக²வந்தி³தசரணா ஹரிணாங்கமதா³பஹாஸ்யரஜீவா ।
ஹரிணஸ்தநந்த⁴யாக்ஷி ஹரிநாயகவாஹநா ஜயதி ॥ 49॥
க்ஷத்ரியாந்தகாரிண: ப்ரஸூத்வமேவ கேவலம்

நாப காபி யத்கலா மமாபி மாத்ரு’தாமகா³த் ।
து³ஷ்டலோகமாரிணீ ந்ரு’ஸிம்ஹஶக்திரூபிணீ

தூ⁴ர்ஜடேர்வதூ⁴டிகா து⁴நோது ஸா மதா³பத³ம் ॥ 50॥
॥ இதி ஶ்ரீப⁴க³வந்மஹர்ஷிரமணாந்தேவாஸிநோ வாஸிஷ்ட²ஸ்ய
நரஸிம்ஹஸூநோர்க³ணபதே: க்ரு’தி: உமாऽக்ஷரமாலா ஸமாப்தா ॥

உமாऽக்ஷரமாலாஸ்தோத்ரம்

அநுஷ்டுப்³வ்ரு’த்தம் (1-16) । ஆர்யாவ்ரு’த்தம் (17-24) ।
தூணகவ்ரு’த்தம் (25) ॥ ஆர்யாவ்ரு’த்தம் (26-49) । தூணகவ்ரு’த்தம் (50) ।

From the complete volume 1 of collected works of Ganapati Muni

